
PODRUŽNICA SARAJEVSKA REGIJA

Datum: 08.06.2006. godine 

Z A P I S N I K 

sa osnivačke Skupštine Podružnice AQBiH – Sarajevska regija 

održane dana 07.06.2006. godine u 13,00 sati 

u Vanjskotrgovinskoj komori BiH

Sjednicu Skupštine otvorio je mr. Begić Mirsad, predsjednik Skupštine AQBiH naglašavajući da je Odlukom Upravnog odbora AQBiH br. 122-2005 od 20.11.2005. godine, shodno članovima 6. i 8., a na osnovu članova 32. stav 1 tačka 13, te članova 52. i 53. Statuta Asocijacije za kvalitet u Bosni i Hercegovini pokrenuta inicijativa za osnivanje Podružnice Asocijacije za kvalitet u Bosni i Hercegovini Sarajevska regija. 

Na temelju pomenute Odluke, a nakon nekoliko pripremnih sastanka Inicijativnog odbora za osnivanje Podružnice Asocijacije za kvalitet u Bosni i Hercegovini Sarajevska regija utvrđen je sljedeći:

D N E V N I   R E D
1. Izbor radnog tijela Skupštine podružnice AQBiH – Sarajevska regija 

2. Uvodna riječ, Mirsad Begić - predsjednik Skupštine AQBiH

3. Pozdravne poruke učesnika skupa 

4. Prihvatanje Prijedloga odluke o osnivanju Podružnice AQBiH – Sarajevska regija 

5. Upoznavanje sa misijom, vizijom i zadacima AQBiH, Mičo Jančev – potpredsjednik AQBiH
6. Izbor predsjednika i dopredsjednika Skuštine Podružnice AQBiH – Sarajevska regija

7. Izbor predsjednika, dopredsjednika, sekretara i članova Izvršnog odbora Podružnice AQBiH - Sarajevska regija
8. Prihvatanje temelnjih dokumenata AQBiH: Statut i Poslovnik o radu (dostupni na web stranici AQBiH: www.aqbih.ba)

9. Prijedlog programa rada  Podružnice AQBiH – Sarajevska regija, Inicijativni odbor

10. Razno  

Predloženi dnevni red Skupština je jednoglasno usvojila.

Ad.1.

11. Za članove Radnog tijela Skupštine Podružnice AQBiH – Sarajevska regija predloženi su: 

1. Mr. Begić Mirsad, predsjednik, 

2. Jančev Mićo, član,

3. Marinković Miloš, član,

4. Aganović Džemal, član,

5. Čehajić Midhat, član, 

6. Omerović Alen, zapisničar. 

Skupština je jednoglasno podržala sastav Radnog tijela. 

Ad.2.

U okviru ove tačke dnevnog reda, Skupštini se obratio predsjednik Skupštine AQBiH Mr. Begić Mirsad. U svom obraćanju, isti se osvrnuo na samu ideju i razloge osnivanja AQBiH iznoseći pri tome: istorijat, presjek kao i ključne aktivnosti AQBiH od osnivanja do danas, člansvto AQBiH u EOQ kao i zaključke Upravnog odbora AQBIH koji se odnose na formiranje Podružnica (do sada formirane Podružnice) radi povezivanja i razmjene informacija i iskustava u domenu razvoja ideje kvaliteta. Na kraju uvodnog obraćanja Mr. Begić Mirsad je zaželio uspješan rad Skupštine i budući rad Podružnice AQBiH – Sarajevska regija.

Ad.3. 

Osnivačkoj sjednici Skupštine Podružnice AQBiH – Sarajevska regija riječima podrške i dobrih želja su se obratili Čehajić Midhat koji je prenio i podršku Predsjednika Vanjskotrgovinske komore BiH osnivanju Podružnice AQBiH – Sarajevska regija kao i Skaka Zijad (Vodovod i kanalizacija Sarajevo), koji je prenio pozdrave učesnicima sjednice sa prenesenim željama o uspješnom radu i intenzivnijom budućom saradnjom na području kvaliteta. 

Ad.4.

Predsjednik radnog tijela Mr. Begić Mirsad je je u ovoj tački dnevnog reda, članove osnivačke Skupštine upoznao sa Odlukom Upravnog odbora AQBiH o osnivanju Podružnice AQBiH – Sarajevska regija br. 122-2005 od 20.11.2005. godine. Ista je sastavni dio ovog zapisnika i nalazi se u prilogu.

Članovi skupštine su konstatovali da se Član 1. pomenute odluke preispita i proširi na cjelokupnu teritorijalnu pripadnost Sarajevske regije odnosno da se u pomenuti član teritorijalno zastupe i gradovi koji spadaju u regiju, a nisu navedeni u pomenutom članu i to: Rudo, Čajniče, Sokolac, Han Pijesak kao i opštine na području grada Sarajeva odnosno Istočnog Sarajeva. Dogovoreno je da Član 3 glasi: «Sjedište Podružnice je u Sarajevu» i da Podružnica ima umjesto jednog dva potpredsjednika Izvršnog odbora.  Takođe, članovi Skupštine dali su prijedloge za definisanje regije, animaciju članova na svim nivoima bez obzira na veličine ili tipove organizacija, regionalnu zastupljenost Podružnice, te je dogovoreno da se pomenuto usvoji kao zaključak i jedan od zadataka Izvršnog odbora.  

Ostalih primjedbi, sugestija ili prijedloga za poboljšanje pomenute Odluke nije bilo. 

Ad.5.

Član radnog tijela Jančev Mičo, je u ovoj tački dnevnog reda članove osnivačke Skupštine upozano sa misijom, vizijom i zadacima AQBiH, pri čemu je prenio tekuća Evropska i iskustva sa Balkana u oblasti kvaliteta.

Ad.6. i Ad.7.

Na temelju prijedloga Inicijativnog odbora, Skupština Podružnice AQBiH – Sarajevska regija je izabrala članove najviših organa Podružnice AQBiH – Sarajevska regija, kako slijedi:

· Za predsjednika i potpredsjednika Skupštine Podružnice AQBiH – Sarajevska regija, izabrani su:
1. Marković Miloš, predsjednik Skupštine,

2. Hodžić Enisa, potpredsjednik Skupštine.

· Za predsjednika, potpredsjednika, sekretara i članove Izvršnog odbora Skupštine Podružnice AQBiH – Sarajevska regija, izabrani su sljedeći članovi:

1. Aganović Džemal, predsjednik,

2. Batas Milivoj, potpredsjednik. 
3. Šaf Vladimir, potpredsjednik,
4. Omerović Alen, sekretar,

5. Kasumagić Nedžad, član,

6. Kraijna Husein, član,

7. Hajdar Šefkija, član,

8. Hadžihasanović Safet, član,

9. Jabučar Naser, član,

10. Bojović Aleksandar, član,

11. Bajramović Emin, član,

12. Mujković Dževida, član,

13. Petković Mila, član.

Ad.8.
Članovi Skupštine Podružnice AQBiH – Sarajevska regija su upoznati sa usvojenim osnovnim dokumentima AQ BiH (Statut kao i Poslovnik o radu) nakon čega su isti jednoglasno prihvaćeni.

Ad.9.
Glavne aspekte, prijedloga programa rada Podržnice AQBiH – Sarajevska regija iznio je Jančev Mićo, koji je i jednoglasno usvojen (izuzev primjedbe da se eksplicitno definiše vremenski okvir na koji se odnosi Program rada u naslovu istog), te je dogovoreno da će Izvršni odbor prezentovani prijedlog konkretizirati putem definiranja, konkretnih realnih zadataka, iste operacionalizirati i insistirati na njihovoj realizaciji u narednom periodu. 

Ad.10.
U okviru ove tačke dnevnog reda, članovi Skupštine Podružnice AQBiH – Sarajevska regija, iznijeli su niz prijedloga koje mogu poslužiti Izvršnom odboru Podružnice AQ BiH – Sarajevska regija za efektivniji rad. Neki od njih sadržani su u između ostalog u slijedećem:

· Predloženo je da se svim učesnicima dostavi adresar članova Skupštine Podružnice AQBiH – Sarajevska regija, kako bi isti mogli lakše razmjenjivati informacije i iskustva.

· Huskić Lejla, direktorica svjetskog univerzitetskog servisa BiH je predložila da se preko Podružnice AQBiH – Sarajevska regija, svim njenim članovima dostave pozivi odnosno materijali za seminare koji se održavaju u području kvaliteta.

· Svi učesnici sjednice su pozvani da prisustvuju III Skupštini (izbornoj) Asocijacije za kvalitet Bosne i Hercegovine, koja će se održati u Tuzli, 10.06.2006. godine sa početkom u 12,00 sati.

Sjednica Skupštine je završila u 14,15 sati, na istoj je prisustvalo 28 učesnika, a spisak učesnika se nalazi u prilogu ovog Zapisnika.

Zapisnik vodio:
Predsjednik Skupšine 

Podružnice AQBiH Sarajevska regija

__________________________

         _______________________________

          /Alen Omerović/



               /Miloš Marković/

Nakon kratke pauze, Izvršni odbor Skupštine Podružnice AQBiH – Sarajevska regija, je održao kratak sastanak, predložio da se prva sjednica Izvršnog odbora održi u Istočnom Sarajevu u terminu zadnje sedmice mjeseca juna tekuće godine sa prijedlogom dnevnog reda odnosno aktivnosti koje je neophodno obaviti do iste i to: 

· Informisanje, omasovljenje i uključivanje što većeg broja zainteresiranih u regiji za učlanjenje u Podružnicu AQBiH – Sarajevska regija, 
· Dogovor oko budućih sastanaka Izvršnog odbora, 
· Obilježavanje nedjelje kvaliteta u okviru Podružnice AQBiH – Sarajevska regija. 

